
Ag Coinneáil i dTeagmháil: Músaeim 

Tá ábhair spéise difriúla ag ár leanaí. Anois níos mó ná riamh, tá sé 

tábhachtach go gcoinnímid i dteagmháil leis na hábhair spéise sin nó cén fáth 

nach ndéanfaimis imscrúdú ar chinn nua, mar shampla músaeim. 

Is iomaí buntáiste oideachasúil a bhaineann le músaeim: 

 Spreagann siad Grá don Stair - Is iad músaeim cúramóirí ár staire 

 Éisteacht le Scéalta - Tá músaeim lán le scéalta, agus tá sé 

ríthábhachtach dár leanaí na scéalta sin a chloisteáil. Ní amháin go 

múineann scéalta a insítear stair dár leanaí ach spreagann siad ionbhá 

freisin 

 Comparáid agus Codarsnacht- Tugann Músaeim deiseanna do leanaí 

comparáid agus codarsnacht a dhéanamh idir na rudaí atá tábhachtach 

dóibh agus as a dtagann scileanna smaointeoireachta criticiúla níos airde 

 Spreagtar Ceisteanna - Osclaíonn músaem an doras d’fhiosracht do linbh 

i bhfoirm ceisteanna. I measc na gceisteanna sin beidh ceisteanna a 

mbeidh freagraí orthu, ceisteanna ba chóir a spreagadh, ceisteanna a 

chuirfidh ag smaoineamh tú agus ceisteanna nach mbeidh freagraí 

orthu. Ba chóir na ceisteanna seo go léir a spreagadh 

 Treisíonn sé Forbairt Teanga - Maidir le leanaí óga, is éard atá i gceist le 

forbairt teanga a threisiú ná focail a aithint agus i gcás leanaí níos sine 

beidh stór focal ardleibhéil ag leanaí a fhaigheann blaiseadh de 

choincheapa agus smaointe nua 

 Spreagtar Smaointe Nua - Is é an aidhm atá leis seo ná go bhfaighimid 

agus ár leanaí blaiseadh de smaointe agus coincheapa nua 

 Tugann Músaeim Spreagadh - Tugann músaeim spreagadh dúinn a 

bheith ag déanamh iontais, ag smaoineamh agus a bheith 

brionglóideach faoi fhéidearthachtaí atá i bhfad i gcéin 

 Spreagtar Cruthaitheacht - Trí chláir agus ghníomhaíochtaí músaem, 

faigheann leanaí blaiseadh de dheiseanna a spreagann cruthaitheacht. 

 Cothaítear Dlúthchaidreamh Teaghlaigh - Tá gníomhaíochtaí agus 

laethanta ar leith ag roinnt músaem atá dírithe ar theaghlaigh 

 Cruthaítear Foghlaimeoirí ar feadh an tSaoil - Spreagann músaeim 

fiosracht atá riachtanach ionas go mbeidh leanaí ina bhfoghlaimeoirí ar 

feadh an tsaoil 

 

Mar sin, conas is féidir le mo leanaí coinneáil i dteagmháil le músaeim óna 

mbaile féin? 

Tabharfaidh an méid seo a leanas samplaí duit chun spéis do linbh a choinneáil 

nó chun blaiseadh a thabhairt do do leanbh de chuid de na músaeim is fearr in 

Éirinn. B’fhéidir gur mhaith leo cárta poist nó r-phost a sheoladh chuig a 

múinteoir nó duine muinteartha chun insint dóibh faoim méid atá foghlamtha 

acu! 

 

Ard-Mhúsaem na hÉireann 

Is é Ard-Mhúsaem na hÉireann príomhinstitiúid músaem na hÉireann, le béim 

láidir ar sheandálaíocht náisiúnta agus idirnáisiúnta, stair na hÉireann, ealaín 

agus cultúr na hÉireann agus stair an dúlra.  

 

 

Tá trí bhrainse aige i mBaile Átha Cliath agus ceann i gContae Mhaigh Eo:  

 Ard-Mhúsaem na hÉireann - Seandálaíocht, Baile Átha Cliath 

 Ard-Mhúsaem na hÉireann - Na hEalaíona Maisiúla agus Stair, Baile Átha 

Cliath 

 Ard-Mhúsaem na hÉireann - Saol na Tuaithe, gar do Chaisleán an 

Bharraigh 

 Ard-Mhúsaem na hÉireann - Stair an Dúlra, Baile Átha Cliath 

Is féidir le do leanbh taitneamh a bhaint as turas fíorúil ar Ard-Mhúsaem na 

hÉireann ag https://www.museum.ie/en-IE/Museums/Natural-

History/Exhibitions nó lean a leathanach Twitter chun nuashonruithe laethúla a 

fháil: https://twitter.com/NMIreland  

 

Músaem Phríosún Chill Mhaighneann  

Osclaíodh Príosún Chill Mhaighneann i 1796 mar Phríosún Contae nua do 

Bhaile Átha Cliath. Dúnadh na doirse i 1924.  

 

Seo roinnt fíricí spéisiúla: 

 Tá an foirgneamh ina shiombail de thraidisiún an náisiúnachais mhíleata 

agus bhunreachtúil ó éirí amach 1798 go Cogadh Cathartha na hÉireann 

1922-23 

 Coimeádadh  ceannairí éirí amach 1798, 1803, 1848, 1867 agus 1916 

agus cuireadh chun báis iad anseo i gcásanna áirithe 

https://www.museum.ie/en-IE/Museums/Natural-History/Exhibitions
https://www.museum.ie/en-IE/Museums/Natural-History/Exhibitions
https://twitter.com/NMIreland

 Coimeádadh go leor ball de ghluaiseacht Phoblachtánach na hÉireann 

anseo le linn an Chogaidh Angla-Éireannaigh (1919-21) i bPríosún Chill 

Mhaighneann, faoi chosaint trúpaí na Breataine. Beidh baint i gcónaí ag 

ainmneacha mar Henry Joy McCracken, Robert Emmet, Anne Devlin, 

Charles Stewart Parnell agus ceannairí 1916 leis an bhfoirgneamh.  

Is féidir leat níos mó a fhoghlaim ag http://kilmainhamgaolmuseum.ie/  

 

 

 

 

Músaem Meánaoiseach Seoda Phort Láirge 

Insíonn an músaem scéal Phort Láirge, an chathair is sine in Éirinn a bhunaigh 

na Lochlannaigh i 914.  

Seo roinnt fíricí spéisiúla: 

 Tosaíonn scéal na cathrach ag Túr Reginald, múrthúr ón 12ú haois ina 

bhfuil músaem na Lochlannach suite 

 I measc na dtaispeántas tá cathéide laochra Lochlannach a théann 

chomh fada leis an 9ú haois 

 I measc na seoda ar taispeáint a bhfuil tábhacht idirnáisiúnta ag baint leo 

tá Rolla Cairte 4 mhéadar ar fhad dar dáta 1373 agus éadach óir ón 15ú 

haois, an t-aon ceann dá chineál atá le fáil i dTuaisceart na hEorpa. 

 Tá an bailiúchán is mó de Ghloine Phort Láirge stairiúil ar domhan ar 

taispeáint agus an radharc tírdhreacha is sine de chathair in Éirinn, 

radharc William Van der Hagens de Phort Láirge ó 1736.  

Cén fáth nach dtógfaidh tú an turas fíorúil ag 

http://www.waterfordtreasures.com/medieval-museum/the-

experience/virtual-tour nó faigh amach an bailiúchán ag Músaem 

Meánaoiseach Seoda Phort Láirge leis an stiúrthóir, Eamonn McEneaney, gach 

maidin ar raidió WLR-FM 

http://kilmainhamgaolmuseum.ie/
http://www.waterfordtreasures.com/medieval-museum/the-experience/virtual-tour
http://www.waterfordtreasures.com/medieval-museum/the-experience/virtual-tour

Músaem Reilig Ghlas Naíon 

Osclaíodh an chéad reilig sa Droichead Órga in 1828. Lean Reilig Ghlas Naíon 

ceithre bliana ina dhiaidh sin. Is í seo reilig náisiúnta na hÉireann agus 

clúdaíonn sí limistéar 124 acra anois le os cionn 1.5 milliún duine curtha laistigh 

dá ballaí. Tá an reilig athchóirithe go hálainn agus deartha go báúil chun 

áilleacht nádúrtha na reilige is mó in Éirinn a fheabhsú. Le linn dheireadh an 

19ú haois agus tús an 20ú haois, adhlacadh cuid de na daoine is cáiliúla i stair 

na hÉireann i Reilig Ghlas Naíon mar: Dónall Ó Conaill, Charles Stewart Parnell, 

Micheál Ó Coileáin, Éamon de Valera agus Constance Markievicz gan ach cúpla 

a lua. Osclaíodh Músaem Reilig Ghlas Naíon in 2010.  

Soláthraíonn an láithreán gréasáin seo a leanas pacáistí oideachais agus 

bileoga oibre, ar féidir teacht orthu ag 

https://www.glasnevinmuseum.ie/classroom_resources/  

https://www.glasnevinmuseum.ie/classroom_resources/

Músaem Mhíchíl Mhic Dhaibhéid 

Tá bailiúchán fairsing de dhéantáin stairiúla i Músaem Mhíchíl Mhic Dhaibhéid 

lena n-áirítear cáipéisí bunaidh, grianghraif, Achtanna Talún, litreacha, cártaí 

poist, póstaeir, paidríní agus earraí eile a bhaineann le saol Mhíchíl Mhic 

Dhaibhéid agus a chuid oibre feachtais laistigh de Chonradh Náisiúnta na 

Talún.  

Seo roinnt fíricí spéisiúla: 

 Bhí Mac Daibhéid ina leasaitheoir sóisialta, Feisire Parlaiminte, údar, 

Pátrún CLG, Pátrún Glasgow Celtic FC, ceannaire lucht oibre agus 

daonúlach idirnáisiúnta  

 Is é Mac Daibhéid an mac is cáiliúla de bhunadh Mhaigh Eo agus an 

tírghráthóir is mó in Éirinn 

 Baisteadh Micheál Mac Daibhéid sa bhliain 1846 le linn aimsir an Ghorta 

Mhóir san Eaglais Phionósach sa tSráid. Tá an séipéal cóngarach 

d’iarsmaí Mhainistir na Sráide ón 13ú hAois. Tá Mícheál Mac Daibhéid 

curtha i limistéar clabhstra na Mainistreach 

Déan taighde ar an duine íocónach seo ag 

http://www.michaeldavittmuseum.ie/history/  

 

 

 

 

 

Músaem CLG - Páirc an Chrócaigh 

Ní amháin go ndéanann músaem CLG ceiliúradh ar stair chluichí náisiúnta na 

hÉireann, tugann sé beocht freisin don chaoi ar chuir CLG lenár n-oidhreacht 

chultúrtha, shóisialta agus spóirt.  

 

I measc na dtaispeántas mór le rá tá  Corn bunaidh Sam Mhic Uidhir agus Liam 

Mhic Cárthaigh, Halla na Laoch, agus urlár iomlán tiomnaithe do na cluichí mar 

atá siad inniu.  

Déan tuilleadh taighde ag: 

https://crokepark.ie/gaa-museum-tours/gaa-museum/exhibitions   

http://www.michaeldavittmuseum.ie/history/
https://crokepark.ie/gaa-museum-tours/gaa-museum/exhibitions

Músaem Bád Aeir Fhainge 

Taisteal ar ais go dtí na 1930idí agus na 40idí, nuair a bhí ról lárnach ag Faing 

maidir le heitiltí paisinéirí trasatlantacha tráchtála a bhunú. Foghlaim faoi stair 

na mBád Aeir agus an raon éagsúil daoine a tháinig agus a d’imigh ó Fhaing.  

Seo roinnt fíricí spéisiúla: 

 An raibh a fhios agat gurb é músaem Bád Aeir Fhainge an t-aon 

mhúsaem bád aeir ar domhan! 

 Léiríonn an Músaem Muirí stair agus pearsantacht Abhainn na Sionainne 

ó Chathair Luimnigh go Ceann Léime. Is gné ollmhór í Abhainn na 

Sionainne i stair agus i miotaseolaíocht na hÉireann agus tá cuid den 

stair sin sa mhúsaem nua seo 

 Tá an t-aon macasamhail lánmhéide de Bhád Aeir Boeing B314 ag 

Músaem Bád Aeir Fhaing. Is é an Boeing 314 an bád aeir Pan Am Clipper 

“tipiciúil” - an ceann a smaoiníonn daoine air nuair a chuimhníonn siad 

ar an ré ina raibh cáil ar Fhaing mar mhol gníomhaíochta eitlíochta idir 

Meiriceá Thuaidh agus an Eoraip le linn an Dara Cogadh Domhanda 

Faigh tuilleadh eolais ag https://www.flyingboatmuseum.com/aviation-

museum/  

 

 

 

https://www.flyingboatmuseum.com/aviation-museum/
https://www.flyingboatmuseum.com/aviation-museum/

